
MUHAMED HANDŽIĆ – vijećnik BPS-a
Pitanje:"Tražim odgovor na pitanje kakav je status dionice asfaltnog puta za Bioču koji  je 
rekonstruisan 2012.godine i nije u potpunosti završen"?
Obrazloženje:Navedena dionica puta na dužini  od 400m dužnih rađena je od strane firme 
CITARPRODUKT, urađen je prvi sloj asfalta i do danas tako stoji. Kada će se desiti završetak 
radova i da li investitor (Direkcija za ceste Kantona Sarajevo) ima obavezu da to okonča, prije 
nego što ovu dionicu puta preda na upravljanje Općini Ilijaš?
Ukoliko mi se nedaju adekvatne i tačne informacije, preduzet ću sve neophodne mjere da do 
njih dođem drugim putem:

Odgovor:Odlukom  o  razvrstavanju  vangradskih  lokalnih  cesta  na  području  Kantona 
Sarajevo("Službene  novine  Kantona  Sarajevo",broj:22/13.  od  6.6.2013  godine),  put  "Stari 
Ilijaš – Donja Luka – Bioča" u dužini 6.030m utvrđen je kao lokalna cesta i sada je upravljanje, 
građenje, rekonstrukcija i zaštita te lokalne ceste u nadležnosti općinskog organa.
Općina je Direkciji za ceste Kantona Sarajevo uputila zahtjev za planiranje u budžet za 2014 
godinu  pomenutu  dionicu.  Budžet  općine  i  Kantona  za  2014  godinu  je  u  toku  i  status 
predmetne  dionice,  sa  aspekta  završetka  radova,  će  biti  poznat  po  usvajanju  budžeta 
Kantona i Općine. 
Napomena: u toku su aktivnosti, Komisije za razvrstavanje  cesta Federalnog ministarstva 
prometa i komunikacija,  o kategorizaciji regionalnih i magistralnih cesta na području Kantona 
Sarajevo. Od strane općine, između ostalog, upućen je prijedlog ispred općine da se  "lokalna 
cesta Stari Ilijaš(R445) – Luka – Bioča – (općina Novi Grad) kategoriše kao regionalnu cestu. 
Na  javnoj  raspravi  o  nacrtu  Odluke  o  kategorizaciji  regionalnih  i  magistralnih  cesta  na 
području Kantona Sarajevo održanoj dana 15.11.2013 godine komisija je prihvatila prijedlog 
da se predmetna dionica proglasi regionalnom cestom drugog reda.

NIJAZ RASTODER – vijećnik LDS-a 
Pitanje:”Dokle se stiglo sa izgradnjom tržnice u Ilijašu"?
 
Odgovor:U toku je postupak izdavanja urbanističke saglasnosti za izgradnju objekta tržnice sa 
otvorenom pijacom na lokalitetu Banovac, pored novoizgrađenog tržnog centra "Bingo". Za 
predmetnu izgradnju je izrađena projektna dokumentacija i pribavljeno pozitivno konsultativno 
mišljenje  Zavoda  za  planiranje  razvoja  Kantona  Sarajevo,  te  se   pribavljaju   mišljenja  i 
saglasnosti nadležnih infrastrukturnih preduzeća za priključak objekta i uslovi priključenja na 
infrastrukturnu mrežu. 

Pitanje:"Koje korekcije izvršena na Regulacionom planu Ilijaš Centar, šta je bilo predviđeno 
planom, a šta je sada predviđeno? Uz pisani odgovor tražim i skicu lokacije".

Odgovor:Regulacioni  plan  "Centar"  je  usvojen  Odlukom  Općinskog  vijeća  i  objavljen  u 
Službenim novinama Kantona Sarajevo broj: 35/10. Nakon usvajanja iste prema Inicijativi  od 
strane zainteresovanog subjekta planiranja shodno članu 46. Zakona o prostornom uređenju 
Kantona Sarajevo  (Službene novine Kantona Sarajevo broj: 35/10) i članu 57. Statuta Općine 
Ilijaš pokrenuta je Inicijativa za izradu Korekcije navedenog plana koja je izrađena od nosioca 
izrade  plana   Zavoda  za  planiranje  razvoja  Kantona  Sarajevo   i  verifikovana  od  strane 
Općinskog Načelnika. Istom je tretirana dogradnja i nadziđivanje poslovne jedinice u nizu – 
poslovni objekat čevabdžinice "Sajo" prema prostornim mogućnostima i važećem planskom 

rješenju,  na način da se ne mjenja osnovna koncepcija plana. Izvod iz plana i  Korekcije 
plana je u prilogu.

BESIM GLJIVA – vijećnik Stranke za Srednje
Pitanje: "Zašto nisu obilježena naseljena mjesta Moševići, Nišići i Krivajevići koja se nalaze uz 
regionalni  put  Sarajevo-Olovo-Tuzla  iako  su  sva  naseljena mjesta  na  pomenutom potezu 
obilježena novim tablama prije nekoliko mjeseci"?

Odgovor:U toku ove godine u sklopu projekta postavljanja turističke signalizacije na području 
Općine  Ilijaš  postavljene  su  table  i  putokazi  sa  nazivima  većine  naseljenih  mjesta.  Zbog 
ograničenih sredstava kojima se raspolagalo sva naseljena mjesta nisu mogla biti obilježena.
Obilježavanje naseljenih mjesta navedenih u pitanju sa tablama sa njihovim nazivima je u 
obavezi Direkcije za ceste Federacije BiH. 
Prema odredbama Zakona o osnovama bezbjednosti saobračaja na putevima brzna kretanja 
vozila kroz naseljena mjesta je 50 km/h ako saobračajnim znakom nije drugačije određeno. 
Ako se ova mjesta obilježe tablama sa njihovim nazivima znači da bi se brzina kretanja vozila 
morala prilagoditi zakonskim odredbama.Traži se rješenje za ovo pitanje. 

FAHIR HASANOVIĆ - vijećnik SDA
Pitanje:"Ko je nadležan za obilježavanje naselja i naseljenih mjesta? Zbog čega naselja na 
desnoj  strani  magistralnog  puta  M  18  Sarajevo-Tuzla  na  općini  Ilijaš  nisu  obilježena  jer 
činjenica je da većina tih mjesta nisu označena"?

Odgovor:  Služba  za  prostorno  uređenje  i  stambeno-komunalne  poslove  je  nadležna  za 
obilježavanje  naseljenih  mjesta  tablama  sa  njihovim  nazivima.  Naselja  na  desnoj  strani 
magistralnog puta M 18 Sarajevo-Tuzla na općini Ilijaš do sada nisu obilježena jer je projekat 
realizovan kao I faza. U narednoj godini planira se nastavak aktivnosti.
                                                      
Inicijativa:"Da se označe sva naseljena mjesta koja do ovog momenta nisu označena".

Mišljenje o inicijativi: Inicijativa je opravdana. Očekujemo da će se za ovu namjenu u Budžetu 
općine Ilijaš za 2014 godinu obezbjediti potrebna sredstva i da će sva naseljena mjesta na 
području naše Općine biti obilježena tablama sa njihovim nazivima.

DAMIR FILIPOVIĆ - vijećnik SDP-a
Inicijativa:  "Da  se  postavi  znak  zabrane  parkiranja  kod  zgrade  gdje  se  nalazi  Udruženje 
penzionera radi nemogučnosti prolaska autobusa u tom dijelu". 

Mišljenje o inicijativi: U toku je izrada projekta regulisanja saobračaja u užem urbanom dijelu 
Ilijaša,  nakon  čega  će  se  pristupiti  postavljanju  saobračajna  signalizacija  kojom  će  se 
regulisati i odvijanje saobračaja i na predmetnom dijelu ulice Ivana Franje Jukića. 

                                                                                 Služba za prostorno uređenje 
                                                           i stambeno komunalne poslove

126.Ilijaške brigade 6. tel: centrala (+387 33) 580-620
Pomoćnik načelnika; 033-580-660, E-mail: prostorno@ilijas.ba
Centar za dozvole: 033-580-664
Odsjek za prostorno: 033-580-663, fax: 033-580-670
Odsjek za stambeno komunalne poslove: 033-580-669,033-580-672


